
En mia hejma eta biblioteko troviĝas parto de 
Esperanto. Libroj viciĝas laŭ alfabeta ordo de 
lingva nomo. En la unua parto estas libroj de la 
aina lingvo, sekvas la albana, la angla, la ĉeĥa, la 
ĉina kaj la lasta estas la vjetnama lingvo.

Inter ili ekzistas lingvoj, kiuj estas parolataj 
en malvastaj kaj limigitaj lokoj. Ekzemple 
ekzistas libretoj en la bretona lingvo, en la eŭska 
lingvo, en la lingvo de afrikaj triboj k.c. Multaj 
esperantistoj bone komprenas gravan rolon de la 
lingvoj en kultura vivo.

La bretona lingvo estas parolata en okcidenta 
Francio. Vi eble iam aŭdis pri la Edikto de Nanto. 
Nanto estas la nomo de la ĉefurbo de la regiono. 
La nombro de la parolantoj de la bretona estas 
200 mil.

La eŭska lingvo estas lingvo parolata de 
eŭskoj en Eŭskio, regiono de nordorienta 
Hispanio kaj sudokcidenta Francio. Inter ambaŭ 
regionoj troviĝas la montaro Pireneoj. Vi scias 
nomon de la urbo Guernica. Pablo Picasso 
pentris fame konatan �lGuernica�z. Ĝi famigis la 
urbon Guernica. Ĝi situas en hispana regiono de 
Eŭskio.

En la 26-a de aprilo 1937, germana aerarmeo 
bombardis la urbon Guernica, gubernio Bizkaia 
en Hispanio. Pri la afero priskribis ankaŭ svisa 
filozofo Johano-Jakobo RUSEO (Jean-Jacques 
ROUSSEAU).

Nombro de la parolantoj de la eŭska estas 660 
mil. Ili parolas la eŭskan kun la hispana aŭ kun la 
franca.

Vi povas facile supozi, ke la bretona kaj 
la eŭska havas siajn historiojn de lingva 
d iskr iminac io .  Tio  es tas  ba ta lo  por  s ia 
vivrajto. Tio estas batalo de la vivo mem. 
Memkompreneble la bataloj estas por rezervi 
siajn kulturojn. Tio estas kultura batalo.

Eŭskio estas konata en Japanio sub la nomo de 
Basku, aŭ Vasku.

Hodiaŭ mi parolas pri libretoj por infanoj, 
kiujn oni tradukis el la eŭska en Esperanton.

Mi nun eniras en la ĉeftemon.
Sub la nomo de "Kolekto Lunlumo" eldoniĝis 

7 libretoj ĝis nun. Mi aĉetis la unuajn tri libretojn 
en la libroservo de UK en Bonaero en 2014, kaj 
la lastajn tri mi trovis kaj aĉetis en ĉi-jara Seula 
UK. Bedaŭrinde ĉe mi mankas 1 libreto. Iliaj 
temoj diversas. 

Hodiaŭ mi prezentos la unuan volumon el la 
Kolekto. Ĝi havas titolon "Knabo en Marso". 

Ĝi estas la unua porinfana sciencfikcia rakonto 
en la eŭska lingvo, verkita en 1969, kiam la 
homoj atingis la lunon por la unua fojo.

Iun plaĉan tagon, aŭdiĝis speciala sono sur 
montopinto de marborda vilaĝo, kaj tie poste 
vidiĝis tre brila lumo. La marsanoj atingis 

Eŭskion post vojaĝo en nifo tra la spaco. Ili volas 
kunporti eŭskan knabon al La Marso.

Saĝa kaj bonkora kaj kuraĝa knabo, nomita 
Unai invitite de marsanoj ekveturis al la Marso. 
Por vivteni li devis elekti profesion laŭ montrita 
listo. Li ekzamenis atente la nomojn, kaj la unua 
plej multe plaĉas al li.  "Urbestro" estis skribita 
en la unua vico. Kaj li elektis Urbestron. Atentu 
la vorton, mi urĝe devas klarigi, unue de la 
urbestro, ĉar tie urbestro estis la plej malalt-ranga 
profesio.

Li devas purigi la stratojn,  prizorgi la 
ĝardenojn, malsekigi la florojn per vino, por ke 
ili ne velku. La rangoj tie estas renversitaj. 

Reveninte al la tero, al sia naskiĝloko, Unai 
fariĝis heroo, kaj fine oni elektis lin la urbestro. 
Vi povas supozi, kial li estas elektita. 

Mi resumu ankaŭ sekvajn du libretojn, kiujn 
mi aĉetis en Bonaero. 

La dua estas "Ĉapulo la fantomo". Ĝi temas 
pri la sorto de orfino kun bonkora kaj helpema 
fantomo. Ĝi estas mejlŝtona verko en la eŭska 
porinfana literaturo, verkita en 1982.

La 3-a nomiĝas "Klaŭda kaj la rivera sekreto". 
Ĝi estas ĉarma rakonto pri la knabino, kiu 
volas ludi futbalon. Sed en la epoko, tio estis 
malpermesata, nur ĉar ŝi estas knabino. Sed ŝi 
batalis kontraŭ malfacilaĵoj por montri al siaj 
amikoj kaj al iliaj gepatroj, ke ŝi plene rajtas 
futbali.

Ĝi ankaŭ klarigas originon de nuna futbala 
pilko.

La verkisto de tiu ĉi rakonto estas Aitor Arana. 

En Eŭskio  t roviĝas  Eŭska  Esperanto-
Asocio. En ĝi apartenas eŭskaj esperantistoj 
de ambaŭ flankoj de Pireneoj, francregiona kaj 
hispanregiona. Hispana Esperanto-Organizo 
oficiale ne agnoskas, kaj la organizo prenas 
Eŭskan Asocion sia filio.

En 2015 la  asocio e ldonis  du gravajn 
publikaĵojn. La plej ampleksa vortaro Eŭska-
Esperanta kaj Esperanta-Eŭska. Ĝi estas 
dudirekta vortaro kun po ĉ. 20 mil kapvortoj. 
Kaj la alia estas lernolibro de Esperanto por 
parolantoj en la eŭska. Oni eldonis la duan 
version en 2016. La aŭtoro de ambaŭ verkoj estas 
Aitor Arana.

Li naskiĝis en 1963. Li estas unu el plej 
fruktodonaj verkistoj en Eŭskio, kiu profesie 
verkas eŭske. Li tradukas eŭske, hispane, cigan-
kaloe kaj Esperante. En nia lingvo li tradukis 
famajn librojn el la eŭska.

Li esperantigis tiun ĉi "Kolekto LUNLUMO".
Sekvantajn rakontetojn mi nur montras bildojn 

sen klarigo.
Eskerrik asko
Dankon!
(Prelego ĉe "Prezento pri someraj spertoj", 

septembro 2017)


